
universiteti; 

Saydullayev Shaxzod Alixanovich – yuridik fanlar 

universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 

(PhD), Samarkand viloyat IIB Tibbiyot bo‘limi 

22.00.00- SOTSIOLOGIYA FANLARI: 

Nazarov Nasriddin Ataqulovich –siyosiy fanlar 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

IMPROVING THE METHODOLOGY OF THE CAPITAL BUDGET OF FLOUR 
PRODUCT PRODUCTION PROJECT IN ENTERPRISES 

Abdullaev Altinbek Yangibayevich,  

Abstract. This study examines the financial difficulties encountered in managing the master budget (estimate) of 
a flour products production project at grain processing enterprises. The study develops algorithms and models for 
compiling a master budget (estimate) of a flour products production project based on artificial intelligence 
technologies, as well as a mechanism for assessing the master budget (estimate) of this project. Based on a 
quantitative approach to empirical research, it is possible to effectively manage the master budget of a project at 
grain processing enterprises, distribute costs between individual types of products, make and implement 
management decisions to increase income, find internal resources for reducing costs, create opportunities for 
enterprises to avoid bankruptcy processes, make scientifically based optimal decisions on long-term medium and 
long-term forecast indicators of the flour products production strategy based on artificial intelligence 
technologies, and create reasonable options for the rate of production of quality products. 

Keywords: production of flour products, the main budget of the project, medium and long-term forecast 
indicators, bankruptcy processes, finding internal reserves. 

KORXONALARDA UN MAHSULOTLARI ISHLAB CHIQARISH LOYIHASI BOSH 
BYUDJETINING METODOLOGIYASINI TAKOMILLASHTIRISH 

Abdullaev Altinbek Yangibaevich,  
TDAU «Buxgalteriya hisobi, tahlil va audit» kafedrasi professori,  
i.f.d., professor 

Annotatsiya. Ushbu tadqiqotda donni qayta ishlash korxonalarida un mahsulotlarini ishlab chiqarish loyihasining 
bosh byudjeti (smetasi)ni boshqarish yuzasidan duch keladigan moliyaviy qiyinchiliklar oʻrganiladi. Tadqiqotda 
sunʼiy intellekt texnologiyalari asosida un mahsulotlarini ishlab chiqarish loyihasining bosh  byudjeti (smetasi)ni 
tuzishga doir algoritmlar va modellar hamda ushbu loyihaning bosh byudjeti (smetasi)ni baholash mexanizmi 
ishlab chiqiladi. Empirik tadqiqotning miqdoriy yondashuvi asosida donni qayta ishlash korxonalarida loyihaning 
bosh byudjetini samarali boshqarish, xarajatlarni alohida mahsulot turlari oʻrtasida taqsimlash, daromadlarni 
oshirish boʻyicha boshqaruv qarorlarini qabul qilish va amalga oshirish, xarajatlarni kamaytirishning ichki 
zaxiralarni izlab topish, korxonalarning bankrotlik jarayonlaridan qochish imkoniyatni yaratish, sunʼiy intellekt 
texnologiyalari asosida un mahsulotlarini ishlab chiqarish strategiyasining uzoq muddatga moʻljallangan oʻrta va 
uzoq muddatli prognoz koʻrsatkichlari boʻyicha ilmiy asoslangan optimal qarorlarni qabul qilish, sifatli mahsulot 
ishlab chiqarish surʼatining maqbul variantlari yaratiladi. 

Kalit so‘zlar: un mahsulotlarini ishlab chiqarish, loyihaning bosh byudjeti, oʻrta va uzoq muddatli prognoz 
koʻrsatkichlari, bankrotlik jarayonlari, ichki zaxiralarni izlab topish. 

Kirish. Dunyoda aholi sonining muntazam oʻsib borishi, iqlim oʻzgarishining oqibatlari 

va taʼminot zanjirlaridagi uzilishlar global miqyosda oziq-ovqat mahsulotlariga boʻlgan 

talabning keskin ortishiga hamda oziq-ovqat xavfsizligi masalasining keskinlashuviga sabab 

boʻlmoqda. BMTning Oziq-ovqat inqiroziga qarshi kurashish boʻyicha global tarmogʻi 

maʼlumotlariga koʻra, «2025-yilda global inqirozlarning tinimsiz toʻlqini, jumladan, mojarolar, 

iqtisodiy beqarorlik va iqlim bilan bogʻliq favquloddagi vaziyatlar tufayli 343 million kishi oziq-

ovqat xavfsizligi inqiroziga duch kelmoqda»[1]. Mazkur inqirozni yumshatish uchun oziq-ovqat 

xavfsizligini taʼminlash, un va un mahsulotlarini ishlab chiqarish, xom ashyoni qayta ishlashni 

kengaytirish, oziq-ovqat mahsulotlari yetkazib berish zanjirining uzluksizligi, agrar ishlab 

chiqarishdagi resurslar hamda xarajatlar tejamkorligiga erishish orqali mahsulotlar tannarxini 

pasaytirish, raqobatbardoshlikni oshirish, korxonalarning moliyaviy barqarorligini taʼminlash, 

moliyaviy boshqaruv tizimini takomillashtirishni taqozo etmoqda. Shu sababli donni qayta 

ishlash korxonalarida boshqaruv hisobini tizimli tashkil etish va samarali boshqaruv 

qarorlarini qabul qilishda loyihaning bosh  byudjeti (smetasi)ni tuzishni takomillashtirishga 

jiddiy eʼtibor qaratilmoqda.  

Oʻzbekistonda donni qayta ishlash korxonalarining moliyaviy resurslarini boshqarish va 

nazorat qilish, xoʻjalik faoliyati natijalarini baholash va zaxiralarni shakllantirish, biznes rejada 

belgilangan ishlab chiqarish va moliyaviy-iqtisodiy maqsadlarga erishish, byudjetlashtirish 

tizimi va byudjet modellari samaradorligini taʼminlash masalalari tizimli va kompleks tarzda 

oʻrganilmaganligi sababli donni qayta ishlash korxonalarida raqobatbardosh un mahsulotlarni 

ishlab chiqarish, ularning rentabellik darajasini oshirish, zamonaviy axborot tizimlari va 

dasturiy mahsulotlarni joriy etish, moliyaviy xoʻjalik faoliyatini rejalashtirish va hisob-tahlil 

tizimini takomillashtirishni taqozo etmoqda. 

Yuqorida qoʻyilgan muammoli masalalarning yechimini izlab topishga 

koʻmaklashadigan vositalardan biri – bu donni qayta ishlash korxonalarida un mahsulotlarini 

ishlab chiqarish loyihasining bosh byudjeti (smetasi)ni ishlab chiqish masalasidir. Un 

mahsulotlari ishlab chiqarish loyihasini byudjetlashtirish – bu korxonaning maʼlum davrga 

moʻljallangan moliyaviy-xoʻjalik faoliyatini rejalashtirishdir [10; 293]. Rejalashtirish koʻzda 

tutilgan uzoq muddatli strategik maqsadga erishish dasturlarini ishlab chiqishni taqozo etadi. 

Dasturlar boʻyicha bosh byudjetini ishlab chiqish rejalashtirishning asosiy omilidir. Buning 

uchun un mahsulotlari ishlab chiqarish loyihasining bosh byudjeti bilan bogʻliq axborotlarni 

toʻplash, hujjatlashtirish, axborotlarni qayta ishlash va umumlashtirishda samarali usullarni 

ishlab chiqish va takomillashtirish zarur [9; 261]. 

Amaliyot shuni koʻrsatadiki, soʻnggi yillarda donni qayta ishlash korxonalarida 

loyihaning bosh byudjetini samarali boshqarishga, xarajatlarni alohida mahsulot turlari 

oʻrtasida taqsimlash, daromadlarni oshirish boʻyicha boshqaruv qarorlarini qabul qilish va 

amalga oshirishga, xarajatlar sarflanishi va koʻrilgan zararlarning yuqori darajasini aniqlash, 

ishlab chiqarishning ichki zahiralarini izlab topishga yetarlicha eʼtibor qaratilganicha yoʻq. Bu 

holat ishlab chiqarishda ortiqcha xarajatlar sarflanishiga, tayyor mahsulotlarning yoʻqotilishiga 

sabab boʻlmoqda. Bu esa donni qayta ishlash korxonalarida un mahsulotlari ishlab chiqarish 

loyihasining bosh byudjetini optimallashtirishni taqozo etmoqda [11; 317]. Donni qayta ishlash 

korxonalarida bosh byudjet toʻgʻrisidagi axborotlarning yetarliligi va ishonchliligi biznesga 

rahbarlik qilish va boshqarishda raqobatdosh ustunliklarga erishish usullaridan biridir.  

Bugungi kunga qadar donni qayta ishlash korxonalarida loyihaning bosh byudjeti 

usullarining maqsadi va ularni sohalarda qoʻllash toʻgʻrisidagi axborotlar mavjud ilmiy ishlarda 

toʻliq yoritib berilmagan va umumlashtirilmagan. Hisob yuritishning uslubiy taʼminotlari donni 

qayta ishlash korxonalarida hisob yuritish nazariyasi va amaliyotida mavjud usullardan 

foydalanish va ularning tarmoq xususiyatlariga mos keladigan texnikalar bilan boyitib borishga 

yordam beradi. Biroq donni qayta ishlash korxonalarida loyihaning bosh byudjeti hisobini 

takomillashtirish bilan bogʻliq masalalar, shuningdek, boshqaruv hisobi tizimida loyihaning 

bosh byudjetini boshqarishning samaradorligini muayyan usullar va yondashuvlardan 

foydalanmasdan hal qilib boʻlmaydi.  

Ammo bugungi kunda donni qayta ishlash korxonalarida un mahsulotlari ishlab 

chiqarish loyihasining bosh byudjetiga sezilarli darajada eʼtibor bermaslik, nomukammal 

rejalashtirish, boshqaruvni tashkil etish qoidalarining buzilishi muayyan kamchiliklarning 

yuzaga kelishiga sabab boʻlmoqda. Xususan, donni qayta ishlash korxonalarida un mahsulotlari 

ishlab chiqarish hajmi sezilarli darajada kamaydi, ularning sifati pasaydi, korxonalar oʻrtasida 

raqobatchilik kuchaydi. Bu holat mahsulot narxining nomutanosibligi va monopollashuviga, 

olingan mahsulotlarga oʻz vaqtida haq toʻlab bermaslik, resurslar narxining oshib ketishi va 

nazorat samaradorligining susayishiga sabab boʻlmoqda. 

Sunʼiy intellekt texnologiyalari asosida un mahsulotlarini ishlab chiqarish 

strategiyasining uzoq muddatga moʻljallangan oʻrta va uzoq muddatli prognoz koʻrsatkichlari 

ilmiy asoslangan optimal qarorlarni qabul qilish, sifatli mahsulot ishlab chiqarish surʼatining 

maqbul variantlarini ishlab chiqish maqola mavzusining dolzarbligini belgilaydi.  

Adabiyotlar tahlili. Korxonalarning boshqaruv hisobi tizimida byudjetlashtirish 

uslubiyatini takomillashtirish masalalari ustida Drobina N.S., Sidorov S. A., Yandanov L.Yu., 

Ternovыx V. K., Pletenskoy D.M., C. Drury  kabi iqtsodchi olimlar ilmiy tadqiqot olib borgan. 

Xususan,  Drobina N.S. oʻzining tadqiqotida rejalashtirish, buxgalteriya hisobi, hisobot, tahlil, 

monitoring va prognozlash funksiyalarini tizimli amalga oshirish asosida mavjud resurslardan 

samarali foydalanish va tezkor boshqarishni taʼminlaydigan konseptual elementlar sifatida 

umumiy uslubiy parametrlar va tarkibiy bloklar koʻrinishidagi boshqaruv hisobi va biznes 

jarayonlarini byudjetlashtirish tizimi ilmiy asoslangan; ishlab chiqarish tannarxiga kiritilgan 

xarajatlarni hisobga olish va nazorat qilish uchun don mahsulotlarini yetishtirishning meʼyoriy 

tartibi bilan asoslangan, kichik jarayonlar va texnologik bosqichlarni aks ettiruvchi biznes-

jarayon pasporti asosida xarajatlarning boshqaruv hisobini tashkil etish va mahsulot ishlab 

chiqarish biznes-jarayonini byudjetlashtirishga yondashuv ishlab chiqilgan; agrosanoat 

majmui kichik kompleksi boʻlgan gʻalla yetishtirishni tashkil etishning raqobatbardoshligini 

taʼminlash va buxgalteriya hisobi va tahlil tizimida tashqi muhitdagi oʻzgarishlarni uning 

boshqaruv va moliyaviy jihatlarini oʻzgartirish bilan aks ettirish, tavakkalchilik oqibatlarini 

bartaraf etish, xoʻjalik faoliyatining takrorlanuvchanligi va shartli faktlarini baholashning 

tanqidiy tahlilini oʻtkazish uchun tadbirkorlik risklarining boshqaruv monitoringini oʻtkazish  

taklif etilgan  [4; 24]. 

Sidorov S. A. oʻzining tadqiqotida byudjetlashtirish jarayonini tashkil etish va 

takomillashtirish boʻyicha rossiyalik va xorijiy ekspertlarning fikrlari va pozitsiyalari 

tizimlashtirilgan; samarali byudjet jarayonini shakllantirish shartlari belgilangan; yirik xolding 

tuzilmalarida byudjetlashtirishning muammoli sohalari aniqlangan; yirik kompaniyalar uchun 

byudjetlashtirish boʻyicha ichki meʼyoriy hujjatlarning tuzilishi va tavsifi taklif etilgan; byudjet 

tizimiga, shuningdek, soliq byudjetiga “byudjet tuzishning ssenariy shartlari” boʻlimini kiritish 

zarurligi asoslangan; byudjetlashtirishda maxsus tahliliy boshqaruv tasniflagichlaridan 

foydalanishning maqsadga muvofiqligi asoslangan [6; 20]. 

Yandanov L.Yu. boshqaruv axborotiga boʻlgan ehtiyoj nuqtai nazaridan byudjet tuzish 

xarajatlari tasniflashtirilgan va kengaytirilgan; marjinal xarajatlarni tahlil qilish metodologiyasi 

asoslab berilgan va tavsiya etilgan, jumladan, byudjetlarni “xarajatlar – chiqimlar — natijalar” 

munosabatlari  ishlab chiqilgan; byudjetlashtirish jarayonining axborot bazasi sifatida meʼyoriy 

direkt-kosting metodologiyasi ishlab chiqilgan; masʼuliyat markazlari tomonidan buxgalteriya 

hisobini tashkil etish va qishloq xoʻjaligi korxonalari uchun ichki boshqaruv hisobotlarini 

tayyorlash boʻyicha tavsiyalar berilgan; asosiy byudjetlarning formatlari va 

byudjetlashtirishning zarur elementi sifatida buxgalteriya hisobidagi pul oqimlarini tahlil qilish 

metodologiyasi taklif etilgan [8; 24]. 

Ternovыx V.K. oʻzining tadqiqotida agrosanoat majmuasining yaxlit tuzilmalarida 

byudjetlashtirishning oʻziga xos xususiyatlari, bir tomondan, kompleks shakllanishda ishtirok 

etuvchi korxonalarda boshqaruv hisobini tashkil etishning oʻziga xos xususiyatlari, ikkinchi 

tomondan, qishloq xoʻjaligi va qayta ishlash korxonalarida ishlab chiqarishni turlicha tashkil 

etish bilan bogʻliq byudjetlashtirishni amalga oshirish va faoliyat yuritishning turli 

texnologiyalarini nazarda tutgan; agrosanoat kompleksining yaxlit tuzilmalarida 

byudjetlashtirishni amalga oshirish va samarali faoliyat koʻrsatishiga toʻsqinlik qiluvchi 

obyektiv va subyektiv omillar aniqlangan; kompleks shakllanishda byudjetlashtirishni amalga 

oshirishning bosqichma-bosqich tartibi asoslab berilgan; integratsiyalashgan birlashma 

faoliyati toʻgʻrisidagi moliyaviy/nomoliyaviy prognoz, rejalashtirish va buxgalteriya hisobi 

maʼlumotlarini toʻplash va birlashtirish asosida shakllantirilgan byudjet axborot bazasini 

yaratishga uslubiy yondashuv ishlab chiqilgan [9; 24]. 

Pletenskoy D.M. ning tadqiqotida buxgalteriya hisobining “ikki bosqichli yozuv“ usuli 

elementiga asoslangan boshqaruv hisobi, hisobot va byudjet tizimlarini sinxronlashtirish orqali 

integratsiyalashgan buxgalteriya hisobi va tahliliy tizimini yaratishga ilmiy asoslangan 

yondashuv taklif etgan. Bunda buxgalteriya hisobining ikkinchi davrasida rejali va prognoz 

maʼlumotlarini hisobga olish, qoʻshimcha avtomatlashtirilgan hisob-kitoblarni amalga oshirish, 

ichki maʼlumotlar, avtomatik hisob-kitoblarni amalga oshirish uslubi ishlab chiqilgan; 

boshqaruv hisobining analitik xarakterini oshirishga, real vaqt rejimida buxgalteriya hisobi va 

tahliliy tizimda byudjetlashtirish metodologiyasi takomillashtirilgan [5; 23].  

Bu ssenariy modellashtirish jarayonlarini va reja-fakt tahlilini ishlab chiqishga yordam 

beradi; qishloq xoʻjaligi korxonalarining boshqaruv hisobi va byudjet tizimlarida buxgalteriya 

hisobi obyektini oʻzgartirish uchun zaxira yaratish zarurati asoslangan va  ularni hisoblash 

formulasi tuzilgan; buxgalteriya hisobi maʼlumotlarini taqdim etish uchun byudjet shakli taklif 

etilgan, bu shakl qishloq xoʻjaligi tashkilotida ob-havo sharoitlari va noqulay ob-havo 

sharoitlari va tarkibini oʻzgartirish sharoitida ishlab chiqarish jarayonini tuzatish imkoniyatini 

taʼminlash uchun resurslar zaxirasini shakllantirishga qaratilgan  [7; 24]. 

Ammo yuqoridagi ilmiy ishlarda empirik tadqiqotning miqdoriy yondashuvi asosida 

donni qayta ishlash korxonalarida un mahsulotlari ishlab chiqarish loyihasining bosh 

byudjetini samarali boshqarish, korxonalarning bankrotlik jarayonlaridan qochish imkoniyatni 

yaratish, sunʼiy intellekt texnologiyalari asosida un mahsulotlarini ishlab chiqarish 

strategiyasining uzoq muddatga moʻljallangan oʻrta va uzoq muddatli prognoz koʻrsatkichlari 

ilmiy asoslangan optimal qarorlarni qabul qilish, sifatli mahsulot ishlab chiqarish surʼatining 

maqbul variantlarini ishlab chiqishni ilmiy asoslash bilan bogʻliq tadqiqotlar olib borilmagan. 

Metodologiya. Aytish joizki, donni qayta ishlash korxonalarida mahsulot ishlab 

chiqarish hajmining intensiv oʻsishi loyihaning bosh byudjeti usullarini ishlab chiqish, 

xarajatlarni alohida mahsulot turlari oʻrtasida taqsimlash, daromadlarni oshirish boʻyicha 

boshqaruv qarorlarini qabul qilish va amalga oshirishga taʼsir etuvchi omillarning taʼsiri bilan 

taʼminlanadi. Bu holat aynan, korxonalarning boshqaruv hisobi tizimida loyihaning bosh 

byudjetini ilmiy asoslab berishni taqozo etadi. Maqsadimiz – donni qayta ishlash korxonalarida 

loyihaning byudjetini samarali boshqarish, xarajatlarni alohida mahsulot turlari oʻrtasida 

taqsimlash; daromadlarni oshirish boʻyicha boshqaruv qarorlarini qabul qilish va amalga 

oshirish, xarajatlarni kamaytirishning ichki zaxiralarni izlab topish, korxonalarning bankrotlik 

jarayonlaridan qochish imkoniyatni yaratish, sunʼiy intellekt texnologiyalari asosida un 

mahsulotlarini ishlab chiqarish strategiyasining uzoq muddatga moʻljallangan oʻrta va uzoq 

muddatli prognoz koʻrsatkichlari ilmiy asoslangan optimal qarorlarni qabul qilish, sifatli 

mahsulot ishlab chiqarish surʼatining maqbul variantlarini ishlab chiqish hamda ular bilan 

bogʻliq boʻlgan elementlarni umumlashtirish va yaxlit tizimlashtirishdan iborat.  

Bugungi kunda donni qayta ishlash korxonalarida un mahsulotlari ishlab chiqarish 

loyihasining bosh byudjetini samarali baholash algoritmlari va modellari yaratilmagan. 

Korxonalarda un mahsulotlari ishlab chiqarish loyihasining bosh byudjeti tarkibiga matematik 

tavsif berish uchun ularni ifodalovchi miqdor va sifat koʻrsatkichlariga jiddiy eʼtibor qaratmoq 

zarur. Ushbu maqsadni amalga oshirishimiz uchun donni qayta ishlash korxonalarida un 

mahsulotlarini ishlab  chiqarish loyihasining bosh  byudjeti (smetasi)ni tuzishga doir 

algoritmlar va modellarni quyidagi tartibda ishlab chiqdik: 

1. Asosiy va aylanma kapitallar umumiy qiymati (Kaq) bino va inshootlarning qiymati (Biq), 

tegimon uskunasining qiymati (Tuq), omuxat yem tayyorlash uskunasining qiymati (Euq), 

don tozalash uskunasining qiymati (Udt), xom ashyo zahiralari (Zxa) qiymatining 

yigʻindisiga teng  

Kaq = Biq + Tuq + Euq + Udt + Zxa 

2. Boshqa turdagi umumiy moliyaviy xarajatlar (Mxu) jami moliyaviy xarajatlar (Mxj), 

investitsiya uchun hisoblangan foizlar (Mxi), garov shartnomasini rasmiylashtirish 

xarajatlari (Mxsh), garovni sugʻurtalash (Mxs), bojxona xarajatlari (Mxb), yuk tovar 

deklaratsiyasi uchun toʻlovlar (Mxd), koʻzda tutilmagan xarajatlar (Mxk) yigʻindisiga teng 

Mxu = Mxj + Mxi + Mxsh + Mxs + Mxb+ Mxd + Mxk 

3. Loyihaning boshlangʻich qiymati (Qld) asosiy va aylanma kapitallar umumiy qiymati 

(Kaq) bilan boshqa turdagi umumiy moliyaviy xarajatlar (Mxu) yigʻindisiga teng 

Qld = (Kaq) + Mxu 

4. Asosiy vositalarning oʻrtacha yillik qoldiq qiymati (Aoq) asosiy vositalarning balans 

qiymati (Abq), asosiy vositalarning eskirish qiymati (Aeq) ayirmasiga teng 

Aoq = Abq – Aeq 

5. Asosiy vositalar eskirishi (Ave) asosiy vositalarning qoldiq qiymati bilan (Aqq) ularga 

belgilangan meʼyor (Avm) ulushining koʻpaytmasiga teng 

Ave = Aqq* Avm 

6. Mol-mulk soligʻi (Sms)  asosiy vositalarning oʻrtacha yillik qoldiq qiymati (Aoq) bilan soliq 

stavkasi (Ssm) koʻpaytmasiga teng 

Sms = Aoq * Sms / 100 

7. Mahsulot ishlab chiqarish umumiy quvvati (Kiu) oliy navli un ishlab chiqarish quvvati 

(Kio), birinchi navli un ishlab chiqarish quvvati (Kib), dondan ajraladigan chiqindilar 

quvvati (Kdch) va donni texnik yoʻqotish quvvatining (Kyo) yigʻindisiga teng 

Kiu = Kio + Kib + Kdch + Kyo 

8. Mahsulot ishlab chiqarish umumiy hajmi (Mhu) oliy navli un ishlab chiqarish hajmi (Mho), 

birinchi navli un ishlab chiqarish hajmi (Mhb), dondan ajraladigan chiqindilar hajmi 

(Mdch) va donni texnik yoʻqotish hajmining (Myo) yigʻindisining un chiqish ulushi 

koʻpaytmasiga teng 

Miu = (Mio + Mib + Mdch + Myo) * ki, (ki = 0,6; 0,7; 0,8; 0,9; 1,0) 

9. Zaxiraga olingan mahsulotlar umumiy hajmi (Mhu) zahiraga olingan oliy navli un hajmi 

(Mho), zaxiraga olingan birinchi navli un hajmi (Mhb), zaxiraga olingan mahsulotning doni 

boʻyicha ajraladigan chiqindilar hajmi (Mdch), zaxiraga olingan mahsulotning doni 

boʻyicha texnik yoʻqotishlar hajmi (Myo) yigʻindisining un chiqish ulushi koʻpaytmasiga 

teng 

Ziu = (Zio + Zib + Zdch + Zyo) * ki, 

10. Mahsulotni sotish umumiy hajmi (Siu) oliy navli unning sotish hajmi (Sio), birinchi navli 

unning sotish hajmi (Sib), dondan ajraladigan chiqindilar hajmi (Sdch), donni texnik 

yoʻqotishlar hajmi (Syo) yigʻindisining narxlar (ni) koʻpaytmasiga teng 

Siu = (Mio - Zio) * n1  + (Mib - Zib) * n1 + (Mdch - Zdch) * n1 + (Myo – Zyo) =  

=Sio * n1  +  Sib * n2  +  Sdch * n3  +  Syo 

11. Mahsulotga sarf qilinadigan xom ashyo va materiallar xarajatlari miqdori (Xmb) chetdan 

sotib olingan bugʻdoy miqdori (Xbx), mahalliy hududdan sotib olingan bugʻdoy miqdori 

(Xbm), polipropil qoplar (Xpq), ip (Xip ), chetdan sotib olingan etiketkalar (Xex), mahalliy 

hududdan sotib olingan etiketkalar (Xem) yigʻindisining narxlar (ni) koʻpaytmasiga teng 

Xmb = Xbx * n1 + Xbm * n2 + Xpq * n3 + Xip* n4 + Xex * n5 + Xem* n6 

bu yerda n1, n2, n3, n4, n5, n6, – xom ashyo va materiallar narxi  

12. Boshqa xarajatlar hajmi (Xbh), ehtiyot qismlar (Xeq), joriy taʼmirlash va prfilaktika 

xarajatlari (Xjt), bank xizmatlari uchun toʻlovlar (Xbu), transport xarajatlari (Xtt), 

maʼmuriy xarajatlar (Xmb), sotish xarajatlari (Xsx), boshqa ishlab chiqarish xarajatlari 

(Xxx) yigʻindisining ulushlar (ni) koʻpaytmasiga teng 

Xbb = Xbh*u1 + Xeq*u2 + Xjt*u3 + Xbu*u4 + Xtt*u5 + Xmb*u6 +Xtt*u7 + Xmb*u8 

bu yerda u1, u2, u3, u4, u5, u6, u7, u8 – ulushlar, foizda  

13. Boshqa operatsion xarajatlar (Xkt) elektroenergiya uchun toʻlov (Xet), gaz uchun toʻlov 

(Xgt), suv uchun toʻlov (Xst), kanalizatsiya uchun toʻlov (Xtk), chiqindi uchun toʻlov (Xch), 

ishchilar kiyimi (Xik), internet xizmatlari uchun toʻlov (Xti), aloqa xizmatlari uchun toʻlov 

(Xat) yigʻindisining narxlar (ni) koʻpaytmasiga teng 

Xkt = Xbh*n1 + Xet*n2 + Xgt*n3 + Xst*n4 + Xtk*n5 + Xch*n6 +Xik*n7 + Xti*n8 + Xat*n8 

14. Yillik ish haqi fondi (Ihf) ishchi va xodimlar soniga (Iix) ularga belgilangan oylik ish 

haqining koʻpaymasi (Ioh), ishchi va xodimlarga hisoblangan ish haqi uchun ijtimoiy soliq 

(Iis),  maʼmuriy boshqaruv xodimlar soniga (Ibx) ularga belgilangan oylik ish haqining 

koʻpaymasi (Ibh), maʼmuriy boshqaruv xodimlarga hisoblangan ish haqi uchun ijtimoiy 

soliq (Isi) yigʻindisiga teng 

Ihf  = ((Iix*Ioh + Iis ) + (Ibx*Ibh + Isi)) * 12 = (Iich + Iba) * 12 

15. Mahsulot ishlab chiqarish tannarxi (Tich), mahsulotga sarf qilinadigan xom ashyo va 

materiallar xarajatlari miqdori (Xmb), ehtiyot qismlar (Xeq), tarnsport xarajatlari (Xtt), 

joriy taʼmirlash va profilaktika xarajatlari (Xjt), boshqa operatsion xarajatlar (Xkt), ishchi 

va xodimlar ish haqi va ijtimoiy soliq toʻlovlar (Iich), asosiy vositalarning amortizatsiya 

ajratmalari (Ave), boshqa ishlab chiqarish xarajatlari (Xxx) yigʻindisiga teng 

Tich = Xmb + Xeq + Xtt + Xjt + Xkt + Iich + Ave + Xxx 

16. Sotilgan mahsulotlarning tannarxi (Tsm) mahsulot ishlab chiqarish tannarxi (Tich), 

zaxiraga olingan mahsulotlarning umumiy hajmi (Mhu) yigʻindisiga teng 

Tsm = Tich - Mhu 

17.  Foizlar shaklidagi xarajatlar (Xkf) ssudaning qoldiq summasi (Sqs), oʻrnatilgan foiz (Fbf), 

foiz hisoblangan kunlar soni (Kss) koʻpaytmasi va ularning 365 kun 100 ga koʻpaytmasi 

Xkf = (Sqs * Fbf * Kss) : 365*100 

18. Mahsulotlarni sotishning yalpi foydasi (zarar) (Yfd) mahsulotlarni sotishdan sof tushum 

(Siu), sotilgan mahsulotlarning tannarxi (Tsm)  

Yfd = Siu + Tsm 

17. Davr xarajatlari (Xdv) sotish xarajatlari (Xsx), maʼmuriy xodimlar ish haqi va ijtimoiy 

soliq (Iich), boshqa operatsion xarajatlar (Xbo), kelgusida soliqqa tortiladigan bazadan 

chiqariladigan hisobot davr xarajatlari (Sdx) 

Xdv = Xsx + Iich + Sdx + Xbu + Xbm 

18.Asosiy faoliyatning foydasi (zarari) (Ffz) mahsulotlarni sotishning yalpi foydasi 

(zarar) (Fyf) bilan davr xarajatlari (Xdv) ayirmasi va ulardan olingan natija bilan asosiy 

faoliyatning boshqa daromadlari (Fbd) bilan yigʻindisiga teng 

Ffz = Fyf — Xdv + Fbd 

19. Moliyaviy faoliyatning daromadlari (Dmf) dividendlar shaklidagi daromadlar (Ddd), 

foizlar shaklidagi daromadlar (Dfsh), uzoq muddatli ijara (lizing)dan daromadlar 

(Dui),, valyuta kursi farqidan daromadlar (Dvk), moliyaviy faoliyatning boshqa 

daromadlar (Dmb) yigʻindisiga teng 

Dmf  = Ddd + Dfsh + Dui + Dvk + Dmb 

20.  Moliyaviy faoliyat boʻyicha xarajatlar (Xmf) foizlar shaklidagi xarajatlar (Xkf), 

moliyaviy faoliyat boʻyicha boshqa xarajatlar (Xmb) 

Xmf  = Xkf + Xmb 

21. Cotilgan mahsulot xarajatlari (Xjx) sotilgan mahsulotlar tannarxi (Tsm), davr 

xarajatlari (Xdv), moliyaviy faoliyat boʻyicha xarajatlar (Xmf) 

Xjx = Tich + Xdv + Xmf 

19. Umumxoʻjalik faoliyatining foydasi (Fux) asosiy faoliyat foydasi (zarari) (Ffz) bilan 

moliyaviy faoliyat boʻyicha daromadlar (Dmf) yigʻindisi va ulardan olingan natijalar bilan 

moliyaviy faoliyat boʻyicha xarajatlar (Xmf) ayirmasiga teng 

Fux  =  Ffya  +  Dmf  -  Xmf 

20. Foyda soligʻi toʻlangunga qadar foyda (zarar) (Ftq) umumxoʻjalik faoliyatining foydasi 

(Fux), favquloddagi foyda va zararlar (Ffz) yigʻindisiga (ayirmasiga) teng 

Ftq  =  Fux  +/-  Ffz 

21. Foyda soligʻi miqdori (Sfs) foyda soligʻi toʻlangunga qadar foyda (zarar) (Ftq) bilan soliq 

stavkasi (Ssf) koʻpaytmasiga teng 

Sms = Ftq * Ssf / 100 

22. Qoʻshilgan qiymat soligʻi (Sqs) mahsulotni sotish umumiy hajmi (Siu) bilan soliq stavkasi 

(Ssq) koʻpaytmasiga teng   

Sqs = Siu * Ssq / (Ssq + 100) 

23. Mahsulotning ulgurji sotish qiymati (qoʻshilgan qiymat soligʻi bilan birga) (Quq) 

mahsulotning ulgurji qiymati (Qss) (qoʻshilgan qiymat soligʻisiz) bilan qoʻshilgan qiymat 

soligʻi(Qqs) ayirmasiga teng 

Quq = Qss — Qqs 

24. Hisobot davrining sof foydasi (zarari) (Fsf) foyda soligʻini toʻlangunga qadar foyda 

(zarar)ning (Ftq) foyda soligʻi (Fff)  bilan foydadan boshqa soliqlar va yigʻimlar (Fbs) 

ayirmasiga teng 

Fsf  =  Ftq  -  Fff  -  Fbs 

28. Rentabellik darajasi: 

28.1. Mahsulotlarni sotishdan tushgan sof tushumning rentabellik darajasi (Rya) sof 

foydaning (Fsf) mahsulotlarni sotishdan tushgan sof tushumga (Siu) nisbat koʻrinishida 

ifodalanadi 

Rya = Fsf * 100 / Siu 

28.2. Mahsulot ishlab chiqarish tannarxining rentabellik darajasi (Rut) sof foydaning (Fsf) 

mahsulot ishlab chiqarish tannarxiga (Tich) nisbat koʻrinishida ifodalanadi: 

Rut = Fsf * 100 / Tich 

28.3. Cotilgan mahsulot xarajatlarining rentabellik darajasi (Rut) sof foydaning (Fsf) 

cotilgan mahsulot xarajatlari (Xjx) boʻlgan nisbat koʻrinishida ifodalanadi: 

Rut = Fsf * 100 / Xjx 

29. Mahsulotni zararsiz sotish hajmi (Szs) doimiy xarajatlarning (Sdx), mahsulot birligi 

bahosi (Smb) bilan oʻzgaruvchan xarajatlarning mahsulot birligi (Som) ayirmasiga boʻlgan 

nisbatga teng 

Szs = Sdx : (Smb — Som) 

30. Mahsulot sotish rejasi (Srs) doimiy xarajatlar summasi (Sdx) bilan foyda summasi (Sff) 

ayirmasining  mahsulot birligi bahosi (Smb) bilan oʻzgaruvchan xarajatlarning mahsulot birligi 

(Som) ayirmasiga nisbatiga teng 

Szs = (Sdx – Sff) : (Smb — Som) 

31.  Mahsulotning zararsiz sotish koeffitsienti (Nzk) mahsulotni zararsiz sotish hajmining 

(Szs) mahsulot sotish rejasiga (Srs) boʻlgan nisbatga teng 

Nzk = Szs : Srs 

32. Sof aylanma kapital (Ksa) xom ashyo va materiallar zahirasi (Zxm), ehtiyot qismlar 

zaxirasi (Zeq), tayyor mahsulotlar zaxirasi (Ztm), debitorlik qarz (Qdq) yigʻindisi va ulardan 

olingan natijalar bilan kreditorlik qarz (Kkq) ayirmasiga teng 

Ksa = Zxm + Zeq + Ztm + Qdq — Kkq 

33. Aktivlar (Aja) tovar-moddiy zaxiralar (Atz), pul mablagʻlari (Apm), olinadigan schyotlar 

(Aoch), asosiy vositalarning boshlangʻich qiymati (Abq), hisoblangan amortizatsiya (Aha), 

asosiy vositalarning sof qiymati (Asq), uzoq muddatli investitsiyalar (Aui), boshqa uzoq 

muddatli aktivlar (Abu) yigʻindisiga teng 

Aja = Atz + Apm + Aoch + Abq + Aha + Asq + Aui + Abu 

34. Majburiyatlar (Mjm) toʻlanadigan schyotlar (Mtch), qisqa muddatli qarz majburiyatlari 

(Mqm), hisoblangan majburiyatlari (Mhm), uzoq muddatli majburiyatlari (Mum) yigʻindisiga 

teng 

Mjm = Mjm + Mjm + Mjm + Mjm 

35. Kapital (Kjk) oddiy aksiyalar (Koa), qoʻshilgan kapital (Kqk), zahira kapitali (Kzk), 

taqsimlanmagan foyda (Ktf) yigʻindisiga teng 

Kjk = Koa + Kqk + Kzk + Ktf 

36. Aktivlar (Aja) majburiyatlar (Mjm) bilan kapitalning (Kjk) yigʻindisiga teng 

Aja = Mjm + Kjk 

37.  Donni qayta ishlash korxonalari loyihasini byudjetlashtirish shartlari quyidagi 

tengsizliklar koʻrinishida ifodalanadi: 

Kiu>Mhu; Mhu>Ziu; Mh u>Siu; Xbh>Xut; Tich>Tsm; Yfd>Ffz; Dmf>Fux; Fux>Fsf 

Demak, maʼlum bir davr (oy, chorak, yil) uchun donni qayta ishlash korxonalari 

loyihasining bosh byudjeti qoidasida tuzilgan modellar va algoritmlardan foydalanish mumkin. 

Ularning tipik shartlari rejalashtirish davriga mutanosib ravishda iqtisodiy koʻrsatkichlar 

miqdor va sifat jihatdan hisobga olingan holda umumlashtiriladi va tizimlashtiriladi [2; 31-46]. 

Muhokama va natijalar. Sun’iy intellekt texnologiyalari sharoitida donni qayta ishlash 

korxonalari loyihasining bosh byudjeti bilan bogʻliq boʻlgan boshqaruv qarorlarini ishlab 

chiqish muammolar yechimini topishda ikki yoki undan ortiq variantlarni taqqoslagan holda 

ulardan optimal variantini tanlab olishni taqozo etadi. Buning uchun kompyuterda empirik 

tadqiqotni amalga oshirishda funksional, dasturiy, axborot taʼminotlari va boshqa tashkiliy-

uslubiy tadbirlar ishlab chiqish lozim.  

Funksional taʼminot donni qayta ishlash korxonalarida un mahsulotlari ishlab chiqarish 

loyihasining bosh byudjeti modellari va algoritmlariga asoslanadi. Ular oʻrtasidagi aloqadorlik 

yagona maʼlumotlar bazasiga asoslanadi. Axborotlarni qayta ishlashda axborot manbaiga 

kiritiladigan va chop etiladigan natijalar alohida guruhlarga ajratiladi. Xotiraga kiritiladigan 

axborotlar korxonalar loyihasini byudjetlashtirish bilan bogʻliq axborotlar toʻplamini tashkil 

etadi [1; 415-428]. 

Kompyuter xotirasidagi maʼlumotlar asosida donni qayta ishlash korxonalarida un 

mahsulotlari ishlab chiqarish loyihasi bosh byudjetining iqtisodiy koʻrsatkichlari tizimi tahlil 

qilinadi. Tadqiqotda hisob-kitob iteratsiyalaridan olingan natijalarga qarab, tajribani davom 

ettirish yoki tugatish borasida qaror qabul qilinadi [3; 48-59]. Qoʻyilgan masalaning tizimli 

axborot va mantiqiy aloqalar qoidasiga asoslanib funksional, dasturiy va axborot taʼminoti 

asosida donni qayta ishlash korxonalarida un mahsulotlari ishlab chiqarish loyihasining bosh 

byudjetini baholash sxemasini ishlab chiqdik (1-rasm).  

Loyihani byudjetlashtirish ishlab chiqilgan ssenariylar orqali un mahsulotlarini ishlab 

chiqish loyihasining bosh byudjeti (smetasi)ni shakllantirish mumkin. Bunda turli darajadagi 

menejerlar axborotlar bazasiga murojaat qilganda erishilgan natijalar qanoatlantirmasa, 

protsedura ijobiy natija erishilgunga qadar takroriy murojaat qilib, muqobil variantlar boʻyicha 

qarorlar qiyosiy baholanadi. 

1 – rasm. Un mahsulotlari ishlab chiqarish loyihasining bosh byudjeti     (smetasi)ni baholash 

mexanizmi 

1 – jadval. “ABC” korxonasida un mahsulotlarini ishlab chiqarish loyihasining bosh 

byudjeti (smetasi)* 

Koʻrsatkichlar 
Bosh byudjet (smeta) 

1 yil 2 yil 3 yil 4 yil 
Loyihaning boshlangʻich qiymati, $ 2398044 2398044 2398044 2398044 
Asosiy vositalarning oʻrtacha yillik qoldiq 
qiymati, $ 

2223255 2223255 2223255 2223255 

Asosiy vositalar eskirishi, $ 268034 268034 268034 268034 
Mol-mulk soligʻi, $ 33349 28777 24205 19632 
Mahsulot ishlab chiqarish umumiy quvvati, tn 31 300 31 300 31300 31300 
     oliy sort un (50 kg qadoqlangan qopda) 234750 234750 234750 234750 
     birinchi sort un (50 kg qadoqlangan qopda) 234750 234750 234750 234750 
     bugʻdoy chiqindisi, kg 7042500 7042500 7042500 7042500 
     texnik yoʻqotishlar, kg 782500 782500 782500 782500 
Mahsulot ishlab chiqarishning umumiy hajmi     
     oliy sort un (50 kg qadoqlangan qopda) 140850 187800 211275 234750 
     birinchi sort un (50 kg qadoqlangan qopda) 140850 187800 211275 234750 
     bugʻdoy chiqindisi 4225500 5634000 6338250 7042500 
     texnik yoʻqotishlar 469500 626000 704250 782500 
Zaxiraga olingan mahsulotning umumiy hajmi 
(8,33%) 

    

     oliy sort un (50 kg qadoqlangan qopda) 11733 15644 17599 19555 
     birinchi sort un (50 kg qadoqlangan qopda) 11733 15644 17599 19555 
     bugʻdoy chiqindisi 351984 469312 527976 586640 
     texnik yoʻqotishlar 39109 52146 58664 65182 
Uning ulgurji bahosi, $     
     oliy sortli un mahsuloti, $ 18.64 18.64 18.64 18.64 
     birinchi sortli un mahsuloti, $ 15.23 15.23 15.23 15.23 
Mahsulotni sotish umumiy hajmi, $ 5253512 7004682 7880268 8755853 
     oliy sort un (50 kg qadoqlangan qopda), $ 129117 172156 193676 215195 
     birinchi sort un (50 kg qadoqlangan qopda), 
$ 

129117 172156 193676 215195 

     bugʻdoy chiqindisi 3873516 5164688 5810274 6455860 
     texnik yoʻqotishlar 430391 573854 645586 717318 
Xom ashyo va materiallar xarajatlari, $ 7015739 7015739 7015739 7015739 
Boshqa xarajatlar miqdori, $ 447113 447113 447113 447113 
Boshqa operatsion xarajatlar, $ 218097 218097 218097 218097 
Ish haqi fondi, $ 10177 10177 10177 10177 
Mahsulot ishlab chiqarish tannarxi, $ 4759158 6345544 7138738 7931931 
Sotilgan mahsulotlarning tannarxi, $ 4344599 5792799 6516899 7240999 
Foizlar shaklidagi xarajatlar, $ 153898 130366 80086 27787 
Mahsulotlarni sotishning yalpi foydasi (zarar), 
$ 

908913 1211883 1363369 1514854 

Davr xarajatlari, $ 89472 95029 94959 94889 
Asosiy faoliyatning foydasi (zarari), $ 819441 1116854 1268410 1419965 
Moliyaviy faoliyatning daromadlari, $ 0 0 0 0 

Moliyaviy faoliyat boʻyicha xarajatlar, $ 185419 172394 127368 80332 
Mahsulot ishlab chiqarish xarajatlari, $ 5034049 6612967 7361065 8107142 
Cotilgan mahsulotning xarajatlari, $ 4619490 6060222 6739226 7416220 
Umumxoʻjalik faoliyatining foydasi, $ 396150 554699 651532 716844 
Foyda soligʻini toʻlangunga qadar foyda 
(zarar), $ 

242252 424333 571445 689057 

Foyda soligʻi, $ 89792 80681 70823 60963 
Qoʻshilgan qiymat soligʻi, $ 422309 563079 633464 703849 
Hisobot davrining sof foydasi (zarari), $ 152461 343653 533944 628094 
Mahsulotlarni sotishdan tushgan sof 
tushumning rentabellik darajasi, % 

2.90 4.91 6.35 7.17 

Mahsulot ishlab chiqarish tannarxining 
rentabellik darajasi, % 

3.20 5.42 7.01 7.92 

Cotilgan mahsulot xarajatlarining rentabellik 
darajasi,% 

3.30 5.67 7.92 8.47 

Mahsulotni sotish rejasi, $ 5253512 7004682 7880268 8755853 
Mahsulotning zararsiz sotish koeffitsienti 0,36 0,37 0,38 0,39 
Mahsulotni zararsiz sotish hajmi, $ 1891264 2591732 7880268 8755853 
Sof aylanma kapital, $ 827787 1103716 1241680 1379645 
Aktivlar, $ 3059305 3404970 3931857 4663326 
Majburiyatlar, $ 1817939 1305385 769474 233564 
Kapital, $ 1241366 2099585 3162383 4429762 

1 – jadvalda ssenariylar asosida donni qayta ishlash korxonasining 31300 tn donni qayta 

ishlab chiqarish quvvatidan kelib chiqqan holda korxona 1 yili 60%, 2 yili 80%, 3 yili 90%, 1 yili 

100% miqdor quvvat bilan faoliyat koʻrsatilganda erishilgan iqtisodiy koʻrsatkichlarning 

natijalari aks keltirilgan. Bunda oliy sort un (50 kg qadoqlangan qopda) 1 yili 140850, 2 yili 

187800, 3 yili 211275, 4 yili 234750 birlik; birinchi sort un (50 kg qadoqlangan qopda) 1 yili 

140850, 2 yili 187800, 3 yili 211275, 4 yili 234750 birlik; bugʻdoy chiqindisi 1 yili 4225500, 2 

yili 5634000, 3 yili 6338250, 4 yili 7042500 birlik; texnik yoʻqotishlar 1 yili 469500, 2 yili 

626000, 3 yili 704250, 4 yili 782500 birlikda mahsulot ishlab chiqariladi.  

Zaxiraga olingan mahsulot (8,33%) oliy sort un (50 kg qadoqlangan qopda) 1 yili 11733, 

2 yili 15644, 3 yili 17599, 4 yili 19555 birlik; birinchi sort un (50 kg qadoqlangan qopda) 1 yili 

11733, 2 yili 15644, 3 yili 17599, 4 yili 19555 birlik; bugʻdoy chiqindisi 1 yili 351984, 2 yili 

469312, 3 yili 527976, 4 yili 586640 birlik; texnik yoʻqotishlar 1 yili 39109, 2 yili 52146, 3 yili 

58664, 4 yili 65182 birlikni tashkil etadi. 

Mahsulotni sotish oliy sort un (50 kg qadoqlangan qopda) 1 yili 129117$, 2 yili 172156$, 

3 yili 193676$, 4 yili 215195$; birinchi sort un (50 kg qadoqlangan qopda) 1 yili 129117$, 2 

yili 172156$, 3 yili 193676$, 4 yili 215195$; bugʻdoy chiqindisi 1 yili 3873516, 2 yili 5164688, 

3 yili 5810274, 4 yili 6455860 birlik; texnik yoʻqotishlar 1 yili 430391, 2 yili 573854, 3 yili 

645586, 4 yili 717318 birlik tashkil etadi.  

Mahsulot ishlab chiqarish tannarxi 1 yili 4759158$, 2 yili 6345544$, 3 yili 7138738$, 4 

yili 7931931$; mahsulot ishlab chiqarish xarajatlari 1 yili 5034049$, 2 yili 6612967$, 3 yili 

7361065$, 4 yili 8107142$; hisobot davrining sof foydasi  1 yili 152461$, 2 yili 343653$, 3 yili 

533944$, 4 yili 628094$ olish taklif etiladi. Mahsulotlarni sotishdan tushgan sof tushumning 

rentabellik darajasiga nisbatan rentabellik darajasi 2,90%, 4,91%, 6,35%, 6,35%; mahsulot 

ishlab chiqarish tannarxining rentabellik darajasiga nisbatan rentabellik darajasi 3,20%, 

5,42%, 7,01%, 7,92%; sotilgan mahsulot xarajatlarining rentabellik darajasiga nisbatan 

rentabellik darajasi 3,30%, 5,67%, 7,92%, 8,47% ni tashkil etadi. Mahsulotni zararsiz sotish 

hajmi esa 1 yili 1891264$, 2 yili 2591732$, 3 yili 7880268$, 4 yili 8755853$ miqdorga 

koʻpayadi.  

Demak, “ABC” korxonasida un mahsulotlarini ishlab chiqarish loyihasining asosiy 

byudjeti (smetasi) mahsulot ishlab chiqarish samaradorligini oshirish, sifatli un mahsulotlari 

ishlab chiqarish hajmini oshirish, mahsulot sotish hajmini koʻpaytirish, xarajatlarni 

kamaytirish uchun ishlab chiqarishning ichki zaxiralarni izlab topish, ichki salohiyatdan 

oqilona foydalanish, umumiy xarajatlarni kamaytirish, sof foydani koʻpaytirish boʻyicha 

optimal qarorlarni qabul qilish yoʻllari ilmiy asoslab berildi. 

Xulosa. Oʻtkazilgan empirik tadqiqot natijasida donni qayta ishlash korxonalarida un 

mahsulotlarini ishlab chiqarish loyihasining bosh byudjeti (smetasi)ni tuzishga doir 

algoritmlar va modellar ishlab chiqildi. Un mahsulotlarini ishlab chiqarish loyihasining bosh 

byudjeti qoidasidan donni qayta ishlash korxonalari faoliyatida foydalanish imkoniyatini 

beradi. Ularning tipik shartlari rejalashtirish davriga mutanosib ravishda miqdor va sifat 

jihatdan hisobga olingan holda umumlashtirildi va tizimlashtirildi, un mahsulotlarining alohida 

turining samaradorligi baholandi. 

Sunʼiy intellekt texnologiyalari asosida donni qayta ishlash korxonalarida un 

mahsulotlarini ishlab chiqarish loyihasining bosh byudjeti (smetasi)ni baholash mexanizmi 

ishlab chiqildi. Un mahsulotlarini ishlab chiqarish loyihasining bosh byudjeti (smetasi)ni 

baholash asosida operativ va strategik rejalar ilmiy asoslandi va ular boʻyicha optimal 

qarorlarni qabul qilish yoʻllari ilmiy asoslab berildi.  

Sunʼiy intellekt texnologiyalari asosida uzoq yillar kesimida (operativ va strategik 

rejalar asosida) qancha miqdorda oliy sort un (50 kg qadoqlangan qopda) mahsulotlari va 

qancha miqdorda birinchi sort un (50 kg qadoqlangan qopda) mahsulotlari ishlab chiqarilishi; 

qancha miqdorda oliy sort un (50 kg qadoqlangan qopda) mahsulotlari va qancha miqdorda 

birinchi sort un (50 kg qadoqlangan qopda) mahsulotlari sotish, mahsulot ishlab chiqarish 

tannarxi qancha miqdorda va mahsulot ishlab chiqarish xarajatlari qancha miqdorda boʻlishi, 

qancha miqdorda sof foyda olish va  qancha miqdorda mahsulotni zararsiz sotish hajmi va 

ularning iqtisodiy tahlili bosh byudjet orqali ilmiy asoslab berildi. 

Mazkur ishlab chiqilgan un mahsulotlarini ishlab chiqarish loyihasining bosh byudjeti 

un mahsulotlariga boʻlgan talabning keskin kamayishiga hamda oziq-ovqat xavfsizligi masalasi 

keskinlashuvining oldini olishga koʻmaklashadigan vositalardan biri sifatida xizmat qilishi 

mumkin. 

